
Tā’u mērahi iti e… 

A rere nā te ara 
A rere i tō haere’a 
E tā’u manu iti 
Mai te ra’i mai 
 

A pehe i tō 'oe ‘ite 
A pehe i tō 'oe here 
Teie tao’a e hōro’ahia 
Mai te ra’i mai  
 

A parau i tō 'oe fa’aro’o 
A parau i tō 'oe reo 
I ni’a i te ra’i teitei  
O te Tumu nui. 
 

Rohotu No’ano’a iti e 
A fāri’i i tā’u here e 
A fāri’i i teie 'ite rahi 
E teie here fāito 'ore 
 

E tā’u mērahi iti e 
Eie mai ho’i 'oe 
Nā ni’a i te ra’i 
Te ra’i tā 'oe i fa’anehenehe. 
 

Te mau feti’a tei fa’a'anapanapa 
I te ra’i 
'O 'oe ia e te manu ha’iha’i 
'O 'oe ia e tā’u mērahi 
 

E tō’u pāpā iti here e 
'O 'oe te tumu o tō’u ora 
'O 'oe te 'ite 'e te here 
O tā’u ia e fāri’i nei 
 

E tō’u pāpā iti here e 
'O 'oe te māramarama  
'O 'oe te itoito  
O tā’u e 'atu’atu nei 
 

E parau teie nō 'oe 
E pehepehe teie nō 'oe 
E fa’atenitenira’a teie nō 'oe 
E ha’amaita’ira’a teie nō 'oe 
Tē moemoea nei au 'ia 'oe 
 

Tē moemoea nei au i tō iho 
Tei roto noa 'oe i roto i tō’u māfatu  
E i roto i tō’u mēhara  
 

E tā’u mērahi iti e 
'Auē i te māuiui nei 
'Auē i te ‘āhoruhoru  
'Auē 'auē 
 

E tō’u pāpā iti here e 
A fāri’i mai i teie parau 
E tā’u mērahi iti e 

